
 
UNU BALLU PILICANU     UN BALLO INCANUTITO 
 
Unu  ballu pilicanu      Un bel ballo incanutito 
mesu anticu e mesu nobu,      mezzo antico e mezzo nuovo 
bellu, tundu paret obu,      dolce, tondo, sembra un uovo, 
durat finzas a manzanu.      dura fino a domattina. 
 
Unu ballu chin s’ispera      E’ un ballo con la speme 
de sos sònnios prus galanos:      dei miei sogni più graziosi, 
alligrittos,  risulanos,      allegretti e sorridenti 
ziricande a tiritera.      con l’antica tiritera. 
 
De puzones unu bolu,      Degli uccelli solo un volo, 
d’anzoneddos unu tazu;      e d’agnelli solo un branco, 
de su coro s’accasazzu,      del mio cuore la carezza 
de sa mente su cossolu.      della mente ‘allegria. 
 
Chin su coro a frichinias      Con il cuore a pezzettini 
canto, canto, canto imbanu     canto, canto, canto invano 
in sas percas de s’arcanu      nei dirupi dell’arcano 
sas prus durches sinfonias.     le più dolci sinfonie. 
 
Unu ballu pilicanu      E’ un ballo incanutito 
mesu goi e mesu gai;      così fatto, un po’ cosà; 
in sos zassos d’Illorai      alle parti d’Illorai 
cantan finzas a manzanu.     cantan fino a domattina. 
 
Canta, canta, gardanera,      Canta, canta, cardellino, 
canta chin lusingas d’oro      canta con lusinghe d’oro 
sos segretos de su coro      i segreti del mio cuore 
chin sos alinos d’ispera.      con l’attesa del domani. 
 
Luna bella, luna crara,      Luna bella, luna chiara,   
tue ch’istimas cada frade,      tu che stimi ogni fratello, 
ischis: sa bera amistade      sai l’affetto, quello vero, 
sun sas criticas in cara.      son le cose dette in faccia. 
 
In sos ballos de s’incunza:     Nei bei balli del raccolto, 
capidanne soberanu      a Settembre, il più bel mese, 
torrat bellu a coro in manu:     torn’allegro a cuore in mano: 
nos bocamus gana e runza.     ci togliamo fame e rogna. 
 
Canta e balla, balla e canta,     Canta e balla, balla e canta, 
no!, non timas su seranu.      canta!, i balli non temerli, 
Peri sende pilicanu      pur essendo già canuto, 
contas finzas a baranta.      balli sempre e non ti stanchi. 


